
CONVENIO ENTRE A AXENCIA DE TURISMO DE GALICIA E O CONSORCIO DE TURISMO
RIBEIRA SACRA PARA A EXECUCION DO “PLAN DE SUSTENTABILIDADE TURISTICA NA
RIBEIRA SACRA. COMPROMISO COA MOBILIDADE SOSTIBLE E A MELLORA CONTINUA"
NO MARCO DO PLAN DE RECUPERACION, TRANSFORMACION E RESILIENCIA,
FINANCIADO POLA UNION EUROPEA-NEXTGENERATIONEU

O xerente de Turismo de Galicia
DECLARA:

Que a Axencia Turismo de Galicia formalizou coa Consorcio de Turismo Ribeira Sacra o
instrumento convencional arriba referido por un periodo de vixencia ata o 31 de maio de

2026 dende o dia da sua sinatura e sen prexuizo das posibles prorrogas.

Que o instrumento convencional ten por obxecto articular a colaboracién entre as partes
asinantes co obxectivo de executar o “Plan de Sustentabilidade Turistica en Ribeira Sacra.
Compromiso coa mobilidade sostible e a mellora continua” do Consorcio de Turismo
Ribeira Sacra, dentro do Plan Territorial de Sustentabilidade Turistica en Destino da
Comunidade Auténoma de Galicia, con cargo aos Fondos Europeos procedentes do
Mecanismo de Recuperacion e Resiliencia, asi como o importe necesario para a sua

execucion.

Que existe converxencia de intereses entre as entidades asinantes en orde & consecucion

obxecto referido.

Que o instrumento convencional que se pretende asinar se fundamenta no seguinte:

1.- O 21 de xullo de 2020, o Consello Europeo adoptou as Conclusiéns sobre o Plan de
Recuperacion e o marco financeiro plurianual para 2021-2027. Estas medidas xuntan o
marco financeiro plurianual (MFP) para 2021-2027, reforzando a posta en marcha dun
Instrumento Europeo de Recuperacion («Next Generation EU»), cuxo elemento central é o
Mecanismo de Recuperacion e Resiliencia, establecido polo Regulamento (UE) 2021/241 do

Parlamento Europeo e do Consello, do 12 de febreiro de 2021.

A instrumentacion da execucion dos recursos financeiros do Fondo Europeo de
Recuperacion realizarase a través do Plan de Recuperacién Transformacion e Resiliencia,
aprobado por Acordo do Consello de Ministros do 27 de abril de 2021, e de conformidade
co establecido pola Decision de Execucion do Consello relativa a aprobacién da avaliacién
do plan de recuperacién e resiliencia de Espafia (Council Implementing Decision- CID), do
13 de xullo de 2021.

O Goberno de Espaia ditou o Real Decreto-lei 36/2020, do 30 de decembro, polo que se
aproban medidas urxentes para a modernizacion da Administracion Publica e para a
execucién do Plan de Recuperacién, Transformacién e Resiliencia e as Ordes
HFP/1030/2021, do 29 de setembro, pola que se configura o sistema de xestién do Plan de
Recuperacion, Transformacion e Resiliencia e HFP/1031/2021, do 29 de setembro, pola que
se establece o procedemento e formato da informacién para proporcionar polas
Entidades do Sector Publico Estatal, Autonémico e Local para o seguimento do
cumprimento de fitos e obxectivos e de execucidn orzamentaria e contable das medidas

dos compofientes do Plan de Recuperacion, Transformacion e Resiliencia.

2.- Os Plans Territoriais elaboranse mediante un proceso participativo e de colaboracion
entre as tres administracions publicas competentes e os diferentes actores publicos e

privados do ecosistema turistico do destino.

O obxectivo perseguido relativos a lifia de investimento C14.11 é implementar actuacions
de impulso da sustentabilidade turistica contempladas na submedida 2, os Plans de
Sustentabilidade Turistica en Destinos, na sua tripla vertente: ambiental, socioeconémica
e territorial, a fin de beneficiar aos destinos turisticos, aos axentes sociais e aos
operadores privados do sector.

Neste contexto, e co fin de permitir a execucién do compofiente 14 do citado Plan de
Recuperacion, promoveuse a elaboracion da Estratexia de Sustentabilidade Turistica en
Destinos (en diante, a Estratexia) que foi ratificada en Conferencia Sectorial de Turismo o
28 de xullo de 2021 e que articula mecanismos de cooperacion entre Administracions
Publicas -estatal, autondmica e local- para a consecucion de fins comuns e a resolucion
de problemas transversais, impulsando a transformacién verde e dixital no sector

turistico, asi como a mellora na sua competitividade. Un deses mecanismos materializase

no Programa Extraordinario de Sustentabilidade Turistica en Destinos 2021-2023,
principal actuacién do Plan de competitividade e modernizacion do sector turistico que se
caracteriza polo cardcter excepcional do seu financiamento, que procede na sua
totalidade dos fondos europeos e que debe implicar unha maior ambicidén
transformadora, e, tamén, por unha serie de especificidades en canto ao seu ambito de
aplicacion, limiares minimos de investimento ou procedemento de presentacion das
propostas, aprobacién, execucidon e xustificacion de subvencions. Este Programa
Extraordinario, conforme recolle a Estratexia, ten a sda concrecidon operativa nos Plans
Territoriais de Sustentabilidade Turistica en Destinos (PSTD) que se configuran como
mecanismos de actuacion cooperada entre a Administracion Xeral do Estado, as
Entidades Locais e as Comunidades auténomas co obxectivo de avanzar na
transformacién dos destinos turisticos desde un modelo participado de gobernanza
multinivel. Neste sentido, durante os primeiros dous anos de vixencia do citado Programa
Extraordinario, a Conferencia Sectorial de Turismo aprobou os plans territoriais de
sustentabilidade turistica de Galicia correspondentes as convocatorias dos anos 2021 e
2022. Iniciado o terceiro e ultimo ano da vixencia do Programa Extraordinario,
acometeuse a elaboracion do Plan Territorial de Sustentabilidade Turistica de Galicia
2023 que inclue, neste exercicio, tamén o importe correspondente ao Plan Nacional, e
que, asi mesmo, se realizou con estrito cumprimento dos distintos fitos regulados no
documento de Estratexia de Sustentabilidade Turistica en destinos, sendo de novo a
Secretaria de Estado para o Turismo e a Axencia de Turismo de Galicia, os érganos
encargados de analizar e valorar as solicitudes recibidas conforme aos criterios de
valoracién recollidos na Estratexia.

3.- A Resolucion do 22 de maio de 2023, da Secretaria de Estado de Turismo, pola que se
publica o Acordo da Conferencia Sectorial de Turismo do 9 de maio de 2023, polo que se
fixan os criterios de distribucién, asi como a reparticién resultante para as comunidades
auténomas, do crédito destinado ao financiamento de actuaciéns de investimento por
parte de entidades locais, no marco do Compofiente 14 Investimento 1 do Plan de
Recuperacion, Transformacion e Resiliencia, establece que a Conferencia Sectorial de
Turismo, na sua reunién do dia 28 de xullo de 2021, ratificou a aprobacién da Estratexia
de Sustentabilidade Turistica en Destino, marco do Programa de Sustentabilidade
Turistica en Destinos. A Estratexia instruméntase ao redor de Programas de Plans de

Sustentabilidade Turistica en Destinos nos que participan os tres niveles de

administracions turisticas; administracion xeral do Estado, comunidades ou cidades

auténomas e entidades locais.

Con data de 27 de xaneiro de 2023 acordouse no seo da Conferencia sectorial de Turismo
o lanzamento da Convocatoria extraordinaria correspondente ao exercicio 2023, que
permitiu a presentacion de propostas a entidades locais e comunidades auténomas, para
logo proceder & configuraciéon dos Plans Territoriais, permiten configurar en cada
territorio e destino unha resposta ante os retos da sustentabilidade turistica, no exercicio
das stas competencias en materia de ordenacién do turismo e nos ambitos da transicion

verde, a transicidn dixital, e a competitividade dos destinos.

4.- Que a Comunidade Autéonoma de Galicia, en virtude da competencia exclusiva en
materia de turismo, atribuida polo artigo 27.21 do seu Estatuto de Autonomia, aprobado
pola Lei Orgdanica do 6 de abril de 1981, desenvolveu, asi mesmo no exercicio das suas
competencias, diferentes actuaciéns coa finalidade de mellorar a situacion turistica da
provincia promovendo plans, programas e normas para a modernizacion e adecuacion da

industria turistica as tendencias da demanda.

A Axencia Turismo de Galicia é a entidade publica instrumental creada polo Decreto
196/2012, do 27 de setembro (DOG num. 193, do 9 de outubro), como axencia publica
autondmica, co obxectivo de impulsar, coordinar e xestionar a politica autonédmica en
materia de turismo e, en especial, a promociéon e a ordenacion do turismo dentro da

comunidade.

5.- O Consorcio de Turismo Ribeira Sacra concorreu & convocatoria do Plan Nacional,
presentando un proxecto baixo o titulo de “Plan de Sustentabilidade Turistica en Ribeira

"

Sacra. Compromiso coa mobilidade sostible “ sendo unha das categorias de destino
recollidas na convocatoria e establecendo o investimento minimo por eixes que recolle a
convocatoria.

Inclie as seguintes actuacions: servizos de lanzadeira a puntos conxestionados;
acondicionamento de aparcamentos de acollida e sendas de conexion; adaptacion de

infraestruturas turisticas ao cambio climatico; xestidon de residuos en puntos con alta

demanda turistica; estudo sobre economia circular no sector turistico; puntos de
observacion astronomicos; adecuacion e mellora de bosques ou masas naturais para a
sUa conservacion, proteccidn e posta en valor; conversién de rutas de sendeirismo e BTT
en rutas de mobilidade sostible; aumento dos recursos de mobilidade sostible para
visitantes; mellora da eficiencia enerxética en recursos turisticos; plataforma de
mobilidade sostible para visitantes; sistema de intelixencia turistica; realidade mixta;
desenvolvemento de novos produtos turisticos-Laboratorio de experiencias; mellora da
dotacién de espazos de ocio acuatico; diagnostico de accesibilidade e creacion de
produto; plan piloto para a apertura de igrexas romanicas; Clube de Produto Ecoturismo;
eliminacion de elementos discordantes na experiencia turistica do visitante; mellora da

calidade; avaliacién PSTD; reforzo ente xestor.

6.- O Real Decreto-lei 36/2020, do 30 de decembro, prevé unha serie de instrumentos
xuridicos para a execucidn de proxectos con cargo aos Fondos Europeos, entre os cales
estan os convenios de colaboracion. Configurdndose, neste caso, como instrumento para
canalizar a xestién da subvencion directa a favor da Deputacion de Ourense, a fin de dar
cumprimento aos fitos e obxectivos contidos na Decisién de Execuciéon do Consello
relativa a aprobaciéon da avaliacion do plan de recuperacién e resiliencia de Espaia, asi

como o financiamento establecido para cada un deles.

Que os intereses converxentes das partes asinantes exclien o animo de lucro, e non
poden satisfacerse axeitadamente mediante a celebracién dun contrato dos
contemplados Lei 9/2017, do 8 de novembro, de contratos do sector publico, ou doutro

instrumento alleo & natureza estritamente convencional.

En atencién ao exposto, e a fin de dar cumprimento ao preceptuado no artigo 15.2. da Lei
1/2016, de 18 de xaneiro, de transparencia e bo goberno, estimase xustificado o recurso a

sinatura do instrumento convencional que se pretende, con exclusién doutras figuras.

E para que conste, asinase esta memoria, en Santiago de Compostela

O xerente de Turismo de Galicia

Antonio Casas Calvifio

